
Татарстан Республикасы Министрлар Кабинетының
«2014 – 2020 елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү» 
дәүләт программасын раслау турында»
2013 ел, 25 октябрь, 794 нче карары

	Программа исеме
	«2014 – 2020 елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү» дәүләт программасы (алга таба - Программа) 

	Программаның дәүләт заказчысы - яраштыручысы
	Татарстан Республикасы Мәгариф һәм фән министрлыгы

	Программаны төп эшләүчеләр
	«Татарстан Республикасы Фәннәр академиясе» дәүләт фәнни бюджет учреждениесе, «Казан (Идел буе) федераль университеты» югары һөнәри белем бирү федераль дәүләт автоном мәгариф учреждениесе

	Программаның максаты
	Татарстан Республикасында татар, рус телләрен һәм башка телләрне, шулай ук Татарстан Республикасыннан читтә татар телен саклау, өйрәнү һәм үстерү өчен шартлар тудыру

	Программаның бурычлары
	1. Татарстан Республикасында телләр сәясәтенең норматив хокукый тәэмин ителешен камилләштерү;
2. Татарстан Республикасы дәүләт телләре буларак рус һәм татар телләренең тигез кулланылуына булышлык күрсәтү;
3. Татарстан Республикасында татар һәм рус телләрен өйрәнүнең һәм татар һәм рус телләрендә белем бирүнең бербөтен системасын үстерү; Татарстан Республикасыннан читтә татар телен өйрәнүгә һәм татар телен өйрәтүгә булышлык күрсәтү;
4. Татарстан Республикасында татар һәм рус телләрен саклау һәм үстерү процессларын фәнни һәм фәнни-методик тәэмин итү;
5. Татарстан Республикасында яшәүче халыклар вәкилләренең телләрен саклау һәм үстерү;
6. Татарстан Республикасында дәүләт телләренең һәм башка телләрнең социаль статусын күтәрү һәм аларны популярлаштыру;
7. Татарстан Республикасында этнотелләр вәзгыятен мониторинглау

	Программаны тормышка ашыру вакытлары һәм этаплары
	2014-2020 еллар

	Еллар буенча бүлеп финанслау күләмнәре
	Татарстан Республикасы бюджеты акчасы исәбеннән Программаны финанслауның гомуми күләме 1084,20 млн.сум тәшкил итә, шул исәптән:
2014 елда - 167,40 млн.сум;
2015 елда - 184,20 млн.сум;
2016 елда - 182,10 млн.сум;
2017 елда - 164,50 млн.сум;
2018 елда - 141,25 млн.сум;
2019 елда - 122,14 млн.сум;
2020 елда - 122,61 млн.сум

	Программаны тормышка ашырудан көтелә торган соңгы нәтиҗәләр 
(Программа нәтиҗәләрен бәяләү индикаторлары)
	2020 елга:
[bookmark: sub_101072]вазыйфаларына Татарстан Республикасы телләре турындагы законнарны һәм Программаны тормышка ашыру мәсьәләләре кергән дәүләт хакимияте органнары һәм җирле үзидарә органнарының структур бүлекчәләре саны 45 берәмлеккә кадәр җиткереләчәк;
дәүләт һәм муниципаль идарә өлкәсендә, инфокоммуникация һәм хезмәтләр күрсәтү өлкәләрендә Татарстан Республикасының дәүләт телләрендәге аудиовизуаль мәгълүмат чагыштырмасы 50 процент/50 процентка җитәчәк;
мәктәпкәчә белем бирү оешмаларында татар милләтендәге балаларны туган татар телендә укыту һәм тәрбияләү өлеше 64 процент дәрәҗәсендә сакланачак;
гомуми белем бирү оешмаларында татар милләтендәге балаларны туган татар телендә укыту өлеше 43, 6 процент дәрәҗәсендә сакланачак;
гомуми белем бирү оешмаларында рус милләтендәге балаларны туган рус телендә укыту өлеше 100 процент дәрәҗәсендә сакланачак;
[bookmark: sub_101077]төзелгән һәм гамәлгә кертелгән татар мәгариф-мәдәният үзәкләре – Казан (Идел буе) федераль университетының Каюм Насыйри институты филиаллары саны 11 берәмлеккә җитәчәк;
татар филологиясе өлкәсендә эшкә кертелгән фундаменталь фәнни тикшернүләр нәтиҗәләре саны 15 берәмлеккә җитәчәк;
Татарстан Республикасы галимнәре тарафыннан әзерләнгән рус филологиясе буенча фәнни монографияләр саны 12 берәмлеккә җитәчәк;
республиканың архивларында, фәнни үзәкләрендә, китапханәләрендә сакланган рус һәм татар халкының басма (язма) мирасының цифрлаштырылган документлары өлеше 65 процентка җитәчәк;
Татарстан Республикасында милли якшәмбе мәктәпләре саны 30 мәктәп дәрәҗәсендә сакланачак;
Татарстан Республикасының массакүләм мәгълүмат чаралары өлеше түбәндәгеләргә җитәчәк:
татар телендә - 25 процентка;
Татарстан Республикасында яшәүче халыклар телләрендә - 2 процентка;
Татарстан Республикасы һәм Россия Федерациясе халыклары телләрендә, рус теленнән тыш, гомумкулланылыштагы республика китапханәләренең берләштерелгән фонды өлеше 22,9 процентка җитәчәк;
массакүләм мәгълүмат чараларында Татарстан Республикасында телләр вәзгыяте һәм Программаны тормышка ашыру барышы турындагы басмалар саны 150 берәмлеккә җитәчәк;
Татарстан Республикасында этнотелләр вәзгыяте динамикасына һәм Программаның үтәлеше нәтиҗәлелегенә үткәрелгән тикшеренүләр саны 3 берәмлеккә җитәчәк



